
ਖਾਲੀ-ਥਾਵਾਂ-ਭਰੋ 
ਹੋਮ ਐਮਰਜੰਸੀ ਪਲੈਨ

ਖਾਲੀ-ਥਾਵਾਂ-ਭਰੋ ਹੋਮ ਐਮਰਜੰਸੀ ਪਲੈਨ
ਹਰ ਘਰ ਨੰੂ ਇੱਕ ਹੋਮ ਐਮਰਜੰਸੀ ਪਲੈਨ ਦੀ ਲੋੜ ਹੰੁਦੀ ਹੈ।  ਐਮਰਜੰਸੀ ਪਲੈਨ ਇੱਕ ਪਲੇਬੱੁਕ ਹੈ ਕਿ ਤੁਸੀਂ ਅਤੇ 
ਤੁਹਾਡੇ ਨਾਲ ਰਹਿੰਦੇ ਲੋਕ ਐਮਰਜਂੈਸੀ ਦੌਰਾਨ ਕਿਵਂੇ ਪ੍ਰਤੀਕਿਰਿਆ ਦੇਣ ਜਾ ਰਹੇ ਹਨ। 

ਪੂਰੇ ਕਰਨ ਲਈ ਇਸ ਵਿੱਚ ਦੋ ਹਿੱਸੇ ਹਨ:

ਭਾਗ 1: 
ਸੰਚਾਰ ਯੋਜਨਾਬੰਦੀ  

(ਕਮਿਉਨੀਕੇਸ਼ਨ ਪਲੈਨਿੰਗ)

ਭਾਗ 2: 
ਘਰ ਵਿੱਚ ਤਿਆਰੀ

ਆਪਣਾ ਪਲੈਨ ਭਰੋ ਅਤੇ ਇਸ ਨੂੰ ਅਜਿਹੀ ਥਾਂ ‘ਤੇ ਰੱਖੋ ਜੋ ਤੁਹਾਨੂੰ ਯਾਦ ਰਹੇ ਅਤੇ ਇਸਨੂੰ ਲੱਭਣਾ ਅਸਾਨ ਹੋਵੇ 
(ਉਦਾਹਰਨ ਵਜੋਂ ਆਪਣੀ ਐਮਰਜੰਸੀ ਕਿੱਟ ਨਾਲ)। ਇਸ ਦੀਆਂ ਡੁਪਲੀਕੇਟ ਕਾਪੀਆਂ ਤੁਸੀਂ ਆਪਣੇ ਵਾਹਨ 
ਵਿੱਚ ਜਾਂ/ਅਤੇ ਕੰਮ ‘ਤੇ ਰੱਖਣ ਬਾਰੇ ਵੀ ਸੋਚ ਸਕਦੇ ਹੋ।



3

ਭਾਗ 1: 

ਸੰਚਾਰ ਯੋਜਨਾਬੰਦੀ (ਕਮਿਉਨੀਕੇਸ਼ਨ ਪਲੈਨਿੰਗ)
ਲੋਕ

ਆਪਣੇ ਘਰ ਦੇ ਹਰੇਕ ਵਿਅਕਤੀ ਲਈ ਨਾਮ ਅਤੇ ਸੰਪਰਕ ਜਾਣਕਾਰੀ (ਕੌਨਟੈਟ ਇੰਨਫਰਮੇਸ਼ਨ) ਦੀ ਸੂਚੀ ਬਣਾਉ।  

ਹਰ ਕਿਸੇ ਦਾ ਸਿਹਤ (ਹੈਲਥ) ਨੰਬਰ ਅਤੇ ਡਾਕਟਰੀ ਲੋੜਾਂ, ਜਿਵਂੇ ਦਵਾਈਆਂ ਜਾਂ ਡਾਕਟਰੀ ਸਥਿਤੀਆਂ ਸ਼ਾਮਲ ਕਰੋ।

ਨਾਮ: ਫ਼ੋਨ ਅਤੇ ਈਮੇਲ: ਸਿਹਤ(ਹੈਲਥ) ਨੰਬਰ: ਡਾਕਟਰੀ ਲੋੜਾਂ: 

ਹੈਲਥਕੇਅਰ ਪ੍ਰੋਵਾਈਡਰਜ਼ (ਸਿਹਤ ਸੰਭਾਲ ਪ੍ਰਦਾਤਾ)

ਆਪਣੇ ਹੈਲਥਕੇਅਰ ਪ੍ਰੋਵਾਈਡਰਜ਼ ਦੀ ਸੰਪਰਕ ਜਾਣਕਾਰੀ ਦੀ ਸੂਚੀ ਬਣਾਉ। 

ਨਾਮ: ਰੋਲ (ਭੂਮਿਕਾ): ਫ਼ੋਨ: ਈਮੇਲ: 

ਜਾਨਵਰ

ਆਪਣੇ ਪਾਲਤੂ ਜਾਨਵਰਾਂ ਬਾਰੇ ਨਾ ਭੁੱਲੋ! ਆਪਣੇ ਹਰੇਕ ਜਾਨਵਰ ਲਈ ਨਾਮ, ਨਸਲ, ਰੰਗ (ਜਾਂ ਪਛਾਣ ਦੇ 
ਚਿੰਨ੍ਹ) ਅਤੇ ਰਜਿਸਟ੍ਰੇਸ਼ਨ ਦੀ ਸੂਚੀ ਬਣਾਉ।

ਨਾਮ: ਕਿਸਮ/ਨਸਲ: ਰੰਗ/ਪਛਾਣ ਚਿੰਨ੍ਹ: ਰਜਿਸਟਰਸ਼ੇਨ/ਆਈਡੀ: 

ਸਕੂਲ

ਸਕੂਲ ਦੇ ਸਮੇਂ ਸਮੇਤ, ਐਮਰਜੰਸੀ ਕਿਸੇ ਵੀ ਸਮੇਂ ਵਾਪਰ ਸਕਦੀ ਹੈ। ਤੁਹਾਡੇ ਘਰ ਦੇ ਲੋਕਾਂ ਵਿੱਚੋਂ ਸਕੂਲ ਜਾਂਦੇ ਹਰ 
ਇੱਕ ਲਈ ਸੰਪਰਕ ਜਾਣਕਾਰੀ ਦੀ ਸੂਚੀ ਬਣਾਉ। ਪ੍ਰੀ-ਸਕੂਲ ਅਤੇ ਸਕੂਲ ਤੋਂ ਬਾਅਦ ਦੇ ਪ੍ਰੋਗਰਾਮਾਂ ਨੂੰ ਸ਼ਾਮਲ 
ਕਰਨਾ ਨਿਸ਼ਚਤ ਕਰੋ।

ਵਿਦਿਆਰਥੀ: ਸਕੂਲ/ਪ੍ਰੋਗਰਾਮ: ਪਤਾ: ਫ਼ੋਨ: ਈਮੇਲ: 

ਸਕੂਲ ਤੋਂ ਚੁੱਕਣਾ

ਜੇ ਮਾਪੇ ਜਾਂ ਗਾਰਡੀਅਨ ਸਕੂਲ ਤੋਂ ਵਿਦਿਆਰਥੀਆਂ ਨੂੰ ਚੁੱਕਣ ਵਿੱਚ ਅਸਮਰੱਥ ਹਨ, ਤਾਂ ਲੋੜ ਪੈਣ ਤੇ ਕਿਸੇ 
ਦੋਸਤ ਜਾਂ ਪਰਿਵਾਰਕ ਮੈਂਬਰ ਨੂੰ ਇਹ ਭੂਮਿਕਾ ਨਿਭਾਉਣ ਲਈ ਕਹੋ।  ਕਿਸੇ ਅਜਿਹੇ ਵਿਅਕਤੀ ਦੀ ਚੋਣ ਕਰੋ, ਜੋ 
ਤੁਹਾਡੇ ਸਕੂਲ ਦੇ ਨੇੜੇ ਰਹਿੰਦਾ ਹੋਵੇ ਅਤੇ ਦਿਨ ਵੇਲੇ ਘਰ ਵਿੱਚ ਹੋਣ ਦੀ ਸੰਭਾਵਨਾ ਹੋਵੇ। ਆਪਣੇ ਸਕੂਲ ਤੋਂ ਪੁੱਛੋ 
ਕਿ ਕਿਸੇ ਵਿਦਿਆਰਥੀ ਨੂੰ ਇੱਕ ਡੈਜ਼ੀਗਨਟੇਡ ਅਡਲਟ (ਮਨੋਨੀਤ ਬਾਲਗ) ਨਾਲ ਜਾਣ ਦੀ ਇਜਾਜ਼ਤ ਦੇਣ ਲਈ 
ਉਹਨਾਂ ਨੂੰ ਕਿਹੜੀ ਜਾਣਕਾਰੀ ਦੀ ਲੋੜ ਹੋਵੇਗੀ। ਯਕੀਨੀ ਬਣਾਉ ਕਿ ਤੁਹਾਡਾ ਬੱਚਾ ਜਾਣਦਾ ਹੈ ਕਿ ਤੁਸੀਂ ਇਸ 
ਸੂਚੀ ਵਿੱਚ ਕਿਸ ਨੂੰ ਸ਼ਾਮਲ ਕੀਤਾ ਹੈ.

ਨਾਮ: ਪਤਾ: ਫ਼ੋਨ: ਈਮੇਲ: 

ਸੁਝਾਅ:  
ਮਦਦਗਾਰ ਐਮਰਜੰਸੀ ਜਾਣਕਾਰੀ ਅਤੇ ਘਰ ਦੇ ਮੈਂਬਰਾਂ ਦੀ ਤਾਜ਼ਾ ਫੋਟੋ ਸਮੇਤ ਹਰੇਕ ਸਕੂਲ ਦੇ ਬੈਕਪੈਕ ਵਿੱਚ ਇੱਕ ਲਿਫਾਫਾ ਸ਼ਾਮਲ ਕਰੋ।

ਕੰਮ ਵਾਲੀਆਂ ਥਾਵਾਂ

ਆਪਣੇ ਘਰ ਦੇ ਹਰੇਕ ਕਾਰਜਕਾਰੀ ਮੈਂਬਰ ਲਈ ਰੁਜ਼ਗਾਰ ਦੇ ਵੇਰਵੇ ਦੀ ਸੂਚੀ ਬਣਾਉ। 

ਨਾਮ: ਕੰਮ ਵਾਲੀ ਥਾਂ: ਪਤਾ: ਫ਼ੋਨ: ਈਮੇਲ: 

ਇਮਾਰਤ ਅਤੇ ਯੁਟਿਲਿਟੀਜ਼ 

ਜੇ ਲਾਗੂ ਹੁੰਦਾ ਹੈ, ਤਾਂ ਆਪਣੇ ਮਕਾਨ ਮਾਲਕ, ਪ੍ਰਾਪਰਟੀ ਮੈਨੇਜਰ ਜਾਂ ਹਾਊਸਿੰਗ ਅਧਿਕਾਰੀ ਲਈ ਸੰਪਰਕ 
ਜਾਣਕਾਰੀ ਦੀ ਸੂਚੀ ਬਣਾਉ। 

ਨਾਮ: ਫ਼ੋਨ: ਈਮੇਲ: 

ਜੇ ਲਾਗੂ ਹੋਵੇ, ਤਾਂ ਆਪਣੇ ਇੰਸ਼ੋਰੈਂਸ ਪ੍ਰੋਵਾਈਡਰ (ਬੀਮਾ ਪ੍ਰਦਾਤਾਵਾਂ) ਲਈ ਸੰਪਰਕ ਜਾਣਕਾਰੀ ਅਤੇ ਪਾਲਿਸੀ ਨੰਬਰਾਂ ਦੀ ਸੂਚੀ ਬਣਾਉ। 

ਇੰਸ਼ੋਰਰ (ਬੀਮਾਕਰਤਾ): ਫ਼ੋਨ: ਈ - ਮੇਲ: 

ਸੁਝਾਅ: ਆਪਣੇ ਬੀਮਾ ਪ੍ਰਤੀਨਿਧੀ ਤੋਂ ਪਤਾ ਕਰੋ ਕਿ ਉਹ ਕਿਸ ਤਰ੍ਹਾਂ ਦੀ ਸਹਾਇਤਾ ਪ੍ਰਦਾਨ ਕਰ ਸਕਦੇ ਹਨ,  ਜੇ ਤੁਹਾਨੂੰ ਆਪਣਾ ਘਰ 
ਖਾਲੀ ਕਰਨਾ ਪਵੇ ਜਾਂ ਤੁਸੀਂ ਘਰ ਵਾਪਿਸ ਨਹੀਂ  ਜਾ ਸਕਦੇ। 

ਜੇ ਲਾਗੂ ਹੁੰਦਾ ਹੈ, ਤਾਂ ਆਪਣੇ ਯੁਟਿਲਿਟੀ ਪ੍ਰੋਵਾਈਡਰ (ਉਪਯੋਗਤਾ ਪ੍ਰਦਾਤਾਵਾਂ) ਲਈ ਸੰਪਰਕ ਜਾਣਕਾਰੀ ਅਤੇ ਤੁਹਾਡੇ ਘਰ ਵਿੱਚ ਯੁਟਿਲਿਟੀ 
ਵਾਲਵ/ਪੈਨਲਾਂ ਦੇ ਟਿਕਾਣਿਆਂ ਦੀ ਸੂਚੀ ਬਣਾਉ।

ਇਲੈਕਟ੍ਰੀਸਿਟੀ ਪ੍ਰੋਵਾਈਡਰ 
(ਬਿਜਲੀ ਪ੍ਰਦਾਤਾ):

ਫ਼ੋਨ: ਈ ਮੇਲ: ਇਲੈਕਟ੍ਰੀਕਲ ਪੈਨਲ ਦਾ 
ਟਿਕਾਣਾ: 

ਵਾਟਰ ਪ੍ਰੋਵਾਈਡਰ (ਪਾਣੀ 
ਪ੍ਰਦਾਤਾ):

ਫ਼ੋਨ: ਈਮੇਲ: ਵਾਟਰ ਵਾਲਵ ਟਿਕਾਣਾ:

ਨੈਚੂਰਲ ਗੈਸ ਪ੍ਰੋਵਾਈਡਰ: ਫ਼ੋਨ: ਈਮੇਲ: ਗੈਸ ਵਾਲਵ ਸਥਾਨ:

ਨੇੜਲੇ ਐਮਰਜੰਸੀ  ਸੰਪਰਕ

ਆਪਣੇ ਭਾਈਚਾਰੇ ਵਿੱਚ ਰਹਿਣ ਵਾਲੇ ਕਿਸੇ ਵਿਅਕਤੀ ਨੂੰ ਚੁਣੋ, ਜਿਸਨੂੰ ਤੁਸੀਂ ਚੰਗੀ ਤਰ੍ਹਾਂ ਜਾਣਦੇ ਹੋ ਅਤੇ ਜਿਸ 
‘ਤੇ ਤੁਸੀਂ ਭਰੋਸਾ ਕਰਦੇ ਹੋ। ਤੁਸੀਂ ਇੱਕ ਚੰਗੇ ਦੋਸਤ, ਰਿਸ਼ਤੇਦਾਰ ਜਾਂ ਗੁਆਂਢੀ ਦੀ ਚੋਣ ਕਰ ਸਕਦੇ ਹੋ। ਹਰੇਕ 
ਵਿਅਕਤੀ ਨੂੰ ਸੂਚੀਬੱਧ ਕਰਨ ਤੋਂ ਪਹਿਲਾਂ ਉਸ ਨਾਲ ਗੱਲਬਾਤ ਕਰੋ, ਇਹ ਸੁਨਿਸ਼ਚਿਤ ਕਰਨ ਲਈ ਕਿ ਉਹ 
ਐਮਰਜੰਸੀ ਸੰਪਰਕ ਬਣਨ ਲਈ ਸਹਿਮਤ ਹਨ। 

ਨਾਮ: ਰਿਸ਼ਤਾ: ਫ਼ੋਨ: ਈ ਮੇਲ: 

ਬਹੁਤ ਦੂਰ ਦੇ ਐਮਰਜੰਸੀ ਸੰਪਰਕ 

ਆਪਣੇ ਭਾਈਚਾਰੇ ਦੇ ਬਾਹਰ ਕਿਸੇ ਅਜਿਹੇ ਵਿਅਕਤੀ ਦੀ ਚੋਣ ਕਰੋ ਜੋ ਤੁਹਾਡੇ ਨਾਲ ਰਹਿਣ ਵਾਲੇ ਹਰੇਕ 
ਵਿਅਕਤੀ ਲਈ ਸੰਪਰਕ ਦਾ ਕੇਂਦਰ ਬਿੰਦੂ ਹੋ ਸਕਦਾ ਹੈ।  ਇਹ  ਵਿਅਕਤੀ ਬਹੁਤ ਦੂਰ ਰਹਿੰਦਾ ਹੋਣਾ ਚਾਹੀਦਾ ਹੈ 
ਤਾਂ ਕਿ ਉਹ ਉਸੇ ਐਮਰਜੰਸੀ ਤੋਂ ਪ੍ਰਭਾਵਤ ਨਾਂ ਹੋਵੇ। ਇਸ ਤਰ੍ਹਾਂ, ਜੇ ਸਥਾਨਕ ਸੰਚਾਰ ਨੈਟਵਰਕ ਕੰਮ ਨਹੀਂ ਕਰ 
ਰਹੇ ਹਨ, ਤਾਂ ਤੁਹਾਡੇ ਘਰ ਵਿੱਚ ਹਰ ਕੋਈ ਉਸੇ ਵਿਅਕਤੀ ਨਾਲ ਸੰਪਰਕ ਕਰ ਸਕਦਾ ਹੈ, ਜਾਣਕਾਰੀ ਇਕੱਠੀ ਕਰ 
ਸਕਦਾ ਹੈ ਅਤੇ ਠੀਕ ਠਾਕ ਹੋਣ ਬਾਰੇ ਪਤਾ ਕਰ ਸਕਦਾ ਹੈ। 

ਨਾਮ: ਰਿਸ਼ਤਾ: ਫ਼ੋਨ: ਈ ਮੇਲ: 

ਸਥਾਨਕ ਸਰਕਾਰਾਂ ਅਤੇ ਸੇਵਾਵਾਂ

ਆਪਣੀ ਸਥਾਨਕ ਸਰਕਾਰ ਸ਼ਾਮਲ ਕਰੋ, ਜਿਵੇਂ ਕਿ ਤੁਹਾਡਾ ਟਾਊਨ ਜਾਂ ਸ਼ਹਿਰ, ਤੁਹਾਡਾ ਰੀਜਨਲ ਡਿਸਟ੍ਰਿਕਟ 
ਜਾਂ ਤੁਹਾਡੀ ਬੈਂਡ ਕੌਂਸਲ। ਤੁਸੀਂ ਸਥਾਨਕ ਐਮਰਜੰਸੀ ਸੇਵਾਵਾਂ ਵੀ ਸ਼ਾਮਲ ਕਰ ਸਕਦੇ ਹੋ, ਜਿਵੇਂ ਕਿ ਤੁਹਾਡਾ ਫਾਇਰ 
ਵਿਭਾਗ ।

ਨਾਮ: ਭੂਮਿਕਾ: ਫ਼ੋਨ: ਈਮੇਲ:

ਐਮਰਜੰਸੀ ਦੌਰਾਨ ਜਾਣਕਾਰੀ ਲੱਭਣਾ

ਕਿਸੇ ਐਮਰਜੰਸੀ ਦੌਰਾਨ ਭਰੋਸੇਯੋਗ ਜਾਣਕਾਰੀ ਲਈ, ਹਮੇਸ਼ਾਂ ਸਥਾਨਕ ਸਰੋਤਾਂ ਨਾਲ ਅਰੰਭ ਕਰੋ। ਫ਼ੋਨ ਲਾਈਨਾਂ 
ਬੰਦ ਹੋ ਸਕਦੀਆਂ ਹਨ ਜਾਂ ਕਾਲ ਕਰਨ ਦੀ ਕੋਸ਼ਿਸ਼ ਕਰ ਰਹੇ ਬਹੁਤ ਸਾਰੇ ਲੋਕਾਂ ਵੱਲੋਂ ਇਹਨਾਂ ਨੂੰ ਜਾਮ ਕੀਤਾ 
ਜਾ ਸਕਦਾ ਹੈ। ਜਨ ਸੰਚਾਰ (ਮਾਸ ਕਮਿਉਨੀਕੇਸ਼ਨ) ਸਰੋਤਾਂ, ਜਿਵੇਂ ਵੈਬਸਾਈਟਾਂ, ਸੋਸ਼ਲ ਮੀਡੀਆ ਚੈਨਲਾਂ ਅਤੇ 
ਰੇਡੀਓ ਸਟੇਸ਼ਨਾਂ ਨਾਲ ਸ਼ੁਰੂਆਤ ਕਰਨਾ ਸਭ ਤੋਂ ਵਧੀਆ ਹੈ। ਤੁਹਾਡੇ ਲਈ ਕਿਹੜੇ ਵਧੀਆ ਹਨ?

ਵੈਬਸਾਈਟਾਂ: 

EmergencyInfoBC.ca

ਸੋਸ਼ਲ ਮੀਡੀਆ: 

@EmergencyInfoBC (ਟਵਿੱਟਰ)

ਰੇਡੀਓ: 

ਘਰ ਵਿੱਚ ਤਿਆਰੀ
ਭਾਗ 2: 

ਆਫ਼ਤ ਤੋਂ ਬਾਦ,  ਤੁਹਾਨੂੰ ਇਸਦੀ ਲੋੜ ਪੈ ਸਕਦੀ ਹੈ:

� ਐਮਰਜੰਸੀ ਕਿੱਟ ਦੇ ਨਾਲ ਘਰ ਵਿੱਚ ਰਹੋ ਜਾਂ 

� ਤੁਰੰਤ ਗਰੈਬ-ਐਂਡ-ਗੋ ਬੈਗ ਨਾਲ ਨਿਕਲੋ

ਐਮਰਜੰਸੀ ਕਿੱਟ ਅਤੇ ਗਰੈਬ-ਐਂਡ- ਗੋ ਬੈਗ ਤਿਆਰ ਕਰਨ ‘ਤੇ ਜ਼ਿਆਦਾ ਸਮਾਂ ਜਾਂ ਧੰਨਰਾਸ਼ੀ ਖਰਚ ਕਰਨ ਦੀ ਲੋੜ ਨਹੀਂ ਪੈਂਦੀ। ਮੁੱਢਲੀਆਂ (ਬੇਸਿਕ) 
ਸਪਲਾਈ ਸੂਚੀਆਂ ਹੇਠਾਂ ਲਿਖੇ ਅਨੁਸਾਰ ਹਨ।

ਐਮਰਜੰਸੀ ਕਿੱਟ ਸਪਲਾਈ ਸੂਚੀ

ਸਾਰੀਆਂ ਵਸਤਾਂ ਇੱਕ ਜਾਂ ਦੋ ਡੱਬਿਆਂ ਵਿੱਚ ਰੱਖੋ, ਜਿਵੇਂ ਕਿ ਪਲਾਸਟਿਕ ਬਿਨ ਜਾਂ ਡਫਲ ਬੈਗ (ਅਸਾਨੀ ਨਾਲ ਚੁੱਕ ਸਕੋ) ਵਿੱਚ। 
ਇਸ ਨੂੰ ਘਰ ਵਿੱਚ ਅਜਿਹੀ ਥਾਂ ‘ਤੇ ਰੱਖੋ ਜਿੱਥੇ ਤੁਸੀਂ ਅਸਾਨੀ ਨਾਲ ਪਹੁੰਚ ਸਕੋ, ਜਿਵੇਂ ਕਿ ਹਾਲ ਵਿਚਲੀ ਕਲੋਜ਼ੇਟ, ਵਾਧੂ ਕਮਰੇ 
ਜਾਂ ਗਰਾਜ ਵਿੱਚ। ਸ਼ਾਮਿਲ ਕਰੋ:  

� ਛੇਤੀ ਨਾਂ ਖਰਾਬ ਹੋਣ ਵਾਲਾ ਖਾਣਾ: ਤਿੰਨ-ਦਿਨ ਤੋਂ ਇੱਕ-ਹਫ਼ਤੇ ਦੀ ਸਪਲਾਈ, ਮੈਨੁਅਲ ਕੈਨ ਓਪਨਰ ਨਾਲ
� ਪਾਣੀ: ਚਾਰ ਲੀਟਰ ਪ੍ਰਤੀ ਵਿਅਕਤੀ ਦੇ ਹਿਸਾਬ ਨਾਲ, ਹਰ ਰੋਜ਼ ਪੀਣ ਅਤੇ ਸਾਫ-ਸਫਾਈ ਲਈ
� ਫੋਨ ਚਾਰਜਰ, ਬੈਟਰੀ ਬੈਂਕ ਜਾਂ ਇਨਵਰਟਰ
� ਬੈਟਰੀ ਨਾਲ ਚੱਲਣ ਵਾਲਾ ਜਾਂ ਹੈਂਡ-ਕ੍ਰੈਂਕ (ਹੱਥ ਨਾਲ ਘੁਮਾ ਕੇ ਚਾਰਜ ਹੋਣ ਵਾਲਾ) ਰੇਡੀਓ
� ਬੈਟਰੀ ਨਾਲ ਚੱਲਣ ਵਾਲੀ ਜਾਂ ਹੈਂਡ-ਕ੍ਰੈਂਕ (ਹੱਥ ਨਾਲ ਘੁਮਾ ਕੇ ਚਾਰਜ ਹੋਣ ਵਾਲੀ) ਫਲੈਸ਼ਲਾਈਟ
� ਵਾਧੂ ਬੈਟਰੀਆਂ
� ਫਰਸਟ ਏਡ ਕਿੱਟ ਅਤੇ ਦਵਾਈਆਂ 
� ਨਿੱਜੀ ਟਾਇਲਟਰੀਜ਼ ਅਤੇ ਚੀਜ਼ਾਂ, ਜਿਵੇਂ ਕਿ ਐਨਕਾਂ ਦੀ ਇੱਕ ਵਾਧੂ ਜੋੜੀ ਜਾਂ ਕੌਨਟੈਕਟ ਲੈਨਜ਼  
� ਐਮਰਜੰਸੀ ਪਲੈਨ ਦੀ ਕਾਪੀ
� ਜ਼ਰੂਰੀ ਦਸਤਾਵੇਜ਼ਾਂ ਦੀਆਂ ਕਾਪੀਆਂ,  ਜਿਵੇਂ ਕਿ ਇਨਸ਼ੋਰੈਂਸ ਪੇਪਰ ਅਤੇ ਸ਼ਨਾਖ਼ਤ
� ਛੋਟੇ ਬਿੱਲਾਂ ਵਿੱਚ ਕੈਸ਼
� ਗਾਰਬੇਜ ਬੈਗ ਅਤੇ ਨਿੱਜੀ ਸਾਫ ਸਫਾਈ ਲਈ ਗਿੱਲੇ ਤੌਲੀਏ (ਵੈੱਟ ਵਾਈਪ)
� ਮੌਸਮੀ ਕੱਪੜੇ, ਮਜ਼ਬੂਤ ਜੁੱਤੇ ਅਤੇ ਐਮਰਜੈਂਸੀ ਕੰਬਲ
� ਡਸਟ ਮਾਸਕ
� ਸੀਟੀ
� ਹੈਲਪ/ਓਕੇ ਸਾਈਨ (PDF): ਆਫ਼ਤ ਸਮੇਂ ਆਪਣੀ ਖਿੜਕੀ ਦੇ ਬਾਹਰ ਵੱਲ ਢੁੱਕਵਾਂ ਪਾਸਾ ਦਰਸਾਓ

ਗਰੈਬ-ਐਂਡ-ਗੋ ਬੈਗ ਸਪਲਾਈ ਸੂਚੀ 

ਗਰੈਬ-ਐਂਡ-ਗੋ ਬੈਗ ਇੱਕ ਛੋਟੀ ਐਮਰਜੰਸੀ ਕਿੱਟ ਹੈ ਜਿਸ ਨੂੰ ਤੁਸੀਂ ਲੋੜ ਪੈਣ ‘ਤੇ ਤੁਰੰਤ ਆਪਣੇ ਨਾਲ ਅਸਾਨੀ ਨਾਲ ਲਿਜਾ 
ਸਕਦੇ ਹੋ। ਆਪਣੇ ਘਰ, ਕੰਮ ਵਾਲੀ ਥਾਂ ਅਤੇ ਵਾਹਨ ਲਈ ਗਰੈਬ-ਐਂਡ-ਗੋ ਬੈਗ  ਬਣਾਉਣਾ ਇੱਕ ਚੰਗਾ ਵਿਚਾਰ ਹੈ। ਸ਼ਾਮਿਲ 
ਕਰੋ:

� ਭੋਜਨ (ਖਾਣ ਲਈ ਤਿਆਰ) ਅਤੇ ਪਾਣੀ
� ਫੋਨ ਚਾਰਜਰ ਅਤੇ ਬੈਟਰੀ ਬੈਂਕ
� ਬੈਟਰੀ ਨਾਲ ਚੱਲਣ ਵਾਲਾ ਜਾਂ ਹੈਂਡ-ਕ੍ਰੈਂਕ (ਹੱਥ ਨਾਲ ਘੁਮਾ ਕੇ ਚਾਰਜ ਹੋਣ ਵਾਲਾ) ਛੋਟਾ  ਰੇਡੀਓ
� ਬੈਟਰੀ ਨਾਲ ਚੱਲਣ ਵਾਲੀ ਜਾਂ ਹੈਂਡ-ਕ੍ਰੈਂਕ (ਹੱਥ ਨਾਲ ਘੁਮਾ ਕੇ ਚਾਰਜ ਹੋਣ ਵਾਲੀ) ਫਲੈਸ਼ਲਾਈਟ
� ਵਾਧੂ ਬੈਟਰੀਆਂ
� ਛੋਟੀ ਫਰਸਟ ਏਡ ਕਿੱਟ ਅਤੇ ਨਿੱਜੀ ਦਵਾਈਆਂ   
� ਨਿੱਜੀ ਟਾਇਲਟਰੀਜ਼ ਅਤੇ ਚੀਜ਼ਾਂ, ਜਿਵੇਂ ਕਿ ਐਨਕਾਂ ਦੀ ਇੱਕ ਵਾਧੂ ਜੋੜੀ ਜਾਂ ਕੌਨਟੈਕਟ ਲੈਨਜ਼  
� ਐਮਰਜੰਸੀ ਪਲੈਨ ਦੀ ਕਾਪੀ
� ਜ਼ਰੂਰੀ ਦਸਤਾਵੇਜ਼ਾਂ ਦੀਆਂ ਕਾਪੀਆਂ,  ਜਿਵੇਂ ਕਿ ਇਨਸ਼ੋਰੈਂਸ ਪੇਪਰ ਅਤੇ ਸ਼ਨਾਖ਼ਤ
� ਛੋਟੇ ਬਿੱਲਾਂ ਵਿੱਚ ਕੈਸ਼
� ਸਥਾਨਕ ਨਕਸ਼ਾ (ਲੋਕਲ ਮੈਪ) ਜਿਸ ਵਿੱਚ ਪਰਿਵਾਰ ਦੇ ਮਿਲਣ ਦੀ ਥਾਂ ਦੀ ਪਛਾਣ ਕੀਤੀ ਗਈ ਹੋਵੇ
� ਮੌਸਮੀ ਕੱਪੜੇ ਅਤੇ ਐਮਰਜੈਂਸੀ ਕੰਬਲ
� ਪੈੱਨ ਅਤੇ ਨੋਟਪੈਡ

� ਸੀਟੀ

ਐਮਰਜੰਸੀ ਮੀਟਿੰਗ ਸਥਾਨ

ਕਿਸੇ ਐਮਰਜੰਸੀ ਦੌਰਾਨ,  ਉਨ੍ਹਾਂ ਲੋਕਾਂ ਨਾਲ ਇਕੱਠੇ ਹੋਣਾ ਮਹੱਤਵਪੂਰਨ ਹੈ ਜਿਨ੍ਹਾਂ ਨਾਲ ਤੁਸੀਂ ਰਹਿੰਦੇ ਹੋ, 
ਇਹ ਯਕੀਨੀ ਬਣਾਉਣ ਲਈ ਕਿ ਹਰ ਕੋਈ ਸੁਰੱਖਿਅਤ ਹੈ। ਇਹ ਸੰਭਵ ਹੈ ਕਿ ਜਦੋਂ  ਆਫ਼ਤ ਆਉਂਦੀ ਹੈ ਤਾਂ ਤੁਸੀਂ 
ਸਾਰੇ ਇਕੱਠੇ ਨਾਂ ਹੋਵੋ।  ਤੁਸੀਂ ਸਮੇਂ ਤੋਂ ਪਹਿਲਾਂ ਐਮਰਜੰਸੀ ਮੀਟਿੰਗ ਸਥਾਨ ਚੁਣ ਕੇ ਇੱਕ ਦੂਜੇ ਨੂੰ ਲੱਭਣਾ ਸੌਖਾ 
ਬਣਾ ਸਕਦੇ ਹੋ।

ਸਾਡੇ ਘਰ ਦੇ ਨੇੜੇ ਐਮਰਜੰਸੀ ਮੀਟਿੰਗ ਸਥਾਨ: ਸਾਡੇ ਘਰ ਤੋਂ ਦੂਰ ਐਮਰਜੰਸੀ ਮੀਟਿੰਗ ਸਥਾਨ:  

ਆਪਣੀ ਯੋਜਨਾ ਨੂੰ ਸੰਭਾਲਣਾ 

ਆਪਣੀ ਪੂਰੀ ਘਰੇਲੂ ਐਮਰਜਂੈਸੀ ਯੋਜਨਾ ਨੰੂ ਆਪਣੀ ਘਰੇਲੂ ਐਮਰਜਂੈਸੀ ਕਿੱਟ ਨਾਲ ਰੱਖੋ, ਤਾਂ ਜੋ ਤੁਹਾਨੰੂ ਪਤਾ ਰਹੇ ਕਿ ਇਸਨੰੂ 
ਕਿੱਥੇ ਲੱਭਣਾ ਹੈ। ਤੁਸੀਂ ਹਰੇਕ ਵਿਅਕਤੀ ਦੇ ਗ੍ਰੈਬ-ਐਂਡ-ਗੋ ਬੈਗ ਵਿੱਚ ਸ਼ਾਮਲ ਕਰਨ ਲਈ ਕਾਪੀਆਂ ਵੀ ਬਣਾ ਸਕਦੇ ਹੋ। 
ਸਕੂਲ, ਕੰਮ ਤੇ ਅਤੇ ਆਪਣੇ ਵਾਹਨ ਵਿੱਚ ਰੱਖਣ ਲਈ ਵਾਧੂ ਕਾਪੀਆਂ ਬਣਾਉਣਾ ਇੱਕ ਚੰਗਾ ਵਿਚਾਰ ਹੈ। ਜੇ ਤੁਸੀਂ ਸੈਲਫੋਨ 
ਜਾਂ ਕੰਪਿਊਟਰ ਦੀ ਵਰਤਂੋ ਕਰਦੇ ਹੋ, ਤਾਂ ਤੁਸੀਂ ਆਪਣੇ ਨਾਲ ਰੱਖਣ ਲਈ ਡਿਜੀਟਲ ਕਾਪੀਆਂ ਵੀ ਬਣਾ ਸਕਦੇ ਹੋ।

